 Boas tardes amigas e amigos.

 Co noso agradecemento á Libraría Torga e a vostedes pola súa asistencia, a Asociación de Escritores en Lingua Galega e mais a editorial A Nosa Terra comprácense en lles apresentar este livro Alma de beiramar, no que participaron entre outros os escritores e escritoras que hoxe diante de vostedes fan da poesía alma da beiramar, que nos foi mancada no centro de gravedade do noso ser, que nos foi cuberta dunha maré de morte negra. Ela beiramar desta terra onde o mar nos dá a vida e nela gañamos o pan e nela afirmamos a nosa condición de povo do mar, de lugar de riqueza material e tamén de lenda e de cultura.
Sin o mar non somos nós, sin o mar perecemos como povo, e foi por iso que nos convocamos Claudio Pato, Francisco Fernández, Naval Xulio Valcárcel, Pura Vázquez, Dora Vázquez e quen lles fala, Cesáreo Sánchez Iglesias, para facer da palabra poética maré de dignidade contra da mare negra. 
Lugar comunal contra da sombra, contra da noite do chapapote, que é algo máis que o escuro e líquido mineral, que a secreción dos que máis que alma de beiramar teñen alma de lixo e esterco e non cren no futuro do noso mar, no futuro do noso povo. 
Sexa esta lectura poética unha chamada ás conciencias a que permaneza en nás intacta a nosa capacidade de indignación activa cando o noso mar sexa agredido, por que todos somos alma de beiramar.
